
«...Her Oye baranymda ndsagyrn bahbidini arap girerin, adalatsyz
we hapa hyyaldan, ylayta-da ayallar we erkekler, azat ya-da
gullar bilen zyna etmekden ceke duraryn. Barlag we bejergi
dowrinde nasagda déran we esiden zatlarymy pas etman, olary
O0zlme ynanylan syr diyip saklaryn..»

Gippokratyn kasamyndan.

«Size bagtly yasamagyn syryny oOwredeyin: onun ahli syry
birinjiden, owadan, netijeli zahmet cekmek, esretli dyng
almak, hemise dilini dislerin anyrsynda gaty pugta saklamak.
Bolany sol»

Albert Eynesteyin, Nobel bayragynyn eyesi, amerikan alymy.

«Saglyk bolsa, beglik bolar»
Halk nakyly.

«Saglyk hemme zat, hemme zat-saglyk»
Gruzin nakyly.

«0z-6zunizi képrak dinlafn. Haysy synafi nasaglygyny, ofa name
delalatyn gerekdigini bedenifnizin 6zi aydar»
Giindogar lukmancylygyndan.

Akademik Smirnow Dawudyn bu ginem gelmezliginden howatyrlanyp
baslady.

« — Eger telegramany alan bolsa, jany sag bolsa hokman gelmeli
0z-a. Gys disup baryar, gin, ay oO0tup baryar, gyssanmak gerek.
Bujagaz oglan oba adamlarynyn dert-azaryna berilip,
galyberdimika? Ol sol suwy il-glinin hyzmatyna bir berip bilse,
bir 6zi, midnlap-millionlap dertlinin derdini dep edip, olary
olmez-yitmezlige éwrip biljegine, nenef diisiinenokka? Ya «pylan
yerde sular yaly suw bar. Men sony acjak. Onun seyle-seyle
dizimi bar» diyip, gorenin yanynda aydyp, olaram basyna bela
bolup yormika? Onda nadme lcin gidisi-gidisi boldy. Ya-da..»
Akademik hic¢ ynjalyp bilenokdy. Ol ahyry Dawudyn yasayan
etrabynyn merkezi keselhanasynyn bas lukmanyna jan etdi.
Telefony gyryljak sesli erkek adam galdyrdy.

— Salam.

— Salam

— Men Asgabatdan akademik Smirnow.

— Howwa, yoldas akademik Smirnon. Men Emir Kulyyew, etrap
keselhanasynyn bas lukmany dinleyan.

Akademik ona Amanow Dawut diyen lukmanyn gyssagly gerekdigini
aytdy.

Bas lukman guldi.

— Yoldas akademik Smirnow, gynansak-da, h&zir ony tapyp
bolmaz. Biz yakynda etrap merkezinden yigrimi kilometrlikdaki
Akgala diyen yerde taze lukmancylyk bélimini acmak kararyna
geldik. Amanowam sol boliime midir etmekg¢i. Sonun lg¢in «yerini
tayyarla» diyip, sol yere iberdik. 0l yerde-de ne telefon bar,
ne bir yol-yz bar.



Akademik bu habara lapykec bolup telefony bir goyayynam diydi-
de, birdenem:

— Hormatly bas lukman, men yoldas Amanowa gyssagly telegramma
iberipdim, ol yoldas sol telegramany aldymyka, sizin habarynyz
yokdur?!.

Bas lukmana derek yas gyz trubka:

— Aldy, telegrammany diyn gowsurdyk! — diyip gygyrdy.

— Bolyar, onda, minnetdar — diyip, akademik kdésesen yaly bolup
trubkany yerinde goydy. — Telegrammany alan bolsa, geler,
gyssagy 06zi bilendir — diyip, mydyrdady.

Hazir hakykatdanam Dawudyn gyssagy 0zi bilendi. Ol 6zinin
anynda jemlap oturan oy-pikirini Tayla ac¢magyn hig¢ ebeteyini
tapanokdy. Ahyry gonsy sahere golay gelenlerinde, ol

— Tayly! — diyip dillendi.

Tayly aladaly ylizini ona owirdi.

— Aydyber. Sen bir zady maslahatlasjak diyyamidin? Aydyber..
Dawut 0zlinde emele gelen tasin bir duyga gaplandy-da, onden
bari hyyallanyp oturan pikirini doly acmazlygy makul bildi.

— Men hazirki atamyn mal bakyp yorenje bowrinden bir jayjagaz
gurjak bolyan. Sen sona gowja ussa tapyp bersen. Mana gyssagly
gerek.

Tayly Dawudyn yiziine gen galyp seretdi.

— Name beyle, gaty das-lay! Obadan guranynda bolmayamy?

— Yok, menif demgysmam bar. Sonufi licin, obadan birneme das
bolsa-da, janyma yarayan yerden jay, howlujyk gurasym gelyar.
Sonun U¢in etrap ispolkomyna arza berdim. Arzany
kanagatlandyrarys, sen jayyny guruber -—diydiler. Indem
gyssanyan, Asgabatdan gelen badyma baslamaly. Sen men
gelyancam gowja ussa bilen geplesip gor...

Tayly bas atdy.

— Ussanyn glrrini bolmaz-ley. Ine, Metjigem gowy ussa, O6zem is
tapman yor. Onun 0z toparam bar. Sen diysen-a ol arzanam,
caltam gursun.

Dawut basyny yaykady.

— Yok, mafia arzany gerek dal. Gymmat alsyn, yéne gowy gursun.
Hemem azajyk caltyrak gursun.

— Bolya. Onun girriuni bolmaz.



Olar demir yol menziline bardylar. Otlynyn gelerine sagat
yarym wagt bardy. Sol wagt olaryn yanyna dayaw pyyada geldi.
— Asgabada gitseniz-a ulag bar. Arzanjak. Kan gymmat dal.
Hazir ugrajak.

Dawut ona gosulysmaga razy bolup, Tayla:

— Men feldser oglana name etmelidigini tabsyrandyryn. Oziimem
gic galsam, erte agsam gelerin. Yasula difie towuk corbajygyny
berin. Ajygyan diyse-de, greckadan goyyrak, etsiz nahar etdir-
de, sony gatyklap iydiriberin. Men gelemson, 0zum caresini
gorerin. — Greckany nireden tapjag-ay!

Dawut onun yilziine garady.

— Bar, su saherin dikanlarynda greckadan basga harydam yokdur.
Sonam iki buhanka gara c¢orek al. Aldygyna gara ¢orek bilen
gatyk iyibersin. Yagly-yiizli, ajy-siiyji, etli nahar indi ofa
gadagandyr. Sony pugta yadynda sakla. Dine berhiz, berhiz,
berhiz!...

0l Tayly bilen hoslasyp, ugurdas yenil masyna minup ugrady.
Akademik Smirnow sagadyna seredip otursyna ayalyna gygyrdy.

— Lyudicka!

Lyudmila Erastamowna bir yerlerden kdérsenip cykdy.

— Geldim, geldim. Naharyn, gatygyn, dermanjyklaryn tayyar.
Akademik ayalyna umledi.

— Otur, hany, maslahat ber. — 0Ol penjira tarap gulagyny
tutdy. -Glinbatardan otly nacede gelyar? — Lyudmila Erastanowna
adamsy su sowaly berayse bada-bat jogap bermage tayyar bolup
duran yaly bolup: — Dandan sagat altyda — diydi.

— Ay, yok, bolya. — 01 ayalyna garady. — Su Wadimcigin
«Wolgasyny» men Dawuda bersem diyyan. Bu masyn indi nace wagt
bari, minidlman zayalanyp dur. Ony satyp goybermage-de, ynsabyn
catanok. Goy, Dawut ony «Ynanc¢ haty» bilen ayawlyja minsin.
Eger Albina gelip, «satma» diyse-de, alar-da ona bereris. Su
pikiri nahili goryan?

— Name, dogry pikir. Hana, senin 0z «Wolganam» aylar boyy,
garazda c¢okip yatyr. Kate oglun bir aylanyp gelen bolyar.
Onunam kellesinde masyndan basga hemme zat bar. Emma masyna
yer yok. Gayta, sen 6z masynyny ber ona. Barybir ulanylmajak
bolsa, oglufi-a: «Men t&ze cykan «Zigulylardan» satyn aljak»



diyip otyr. «Wolga» agyrmysyn...

Akademik bas atdy.

— Bolyar, o6zuminkini berayerin.-Edil sol wagt howlynyn isigi
kakyldy.

Lyudmila Erastanowna sol duran yerinden

— Bolya, baryan — diyip howlynyn isigini acmaga ylgady.

Dawut bir gujak miweli, ir-iymisli torlary goterip iceri
girdi. Gelip, akademigi gujaklady.

— Salam, yoldas mugallym.

Akademik hos boldy.

— Geldinmi, oglum. — 0l ayalyna yiuzlenip: - Lyudmila
Erastanowna, sen ogluny, gelninem cagyr. Olaram gelsin, &zlnem
sol koronnyy, bdregine basla. Bu gin ayratyn gin-a.

Ayaly ogluna jan edip, oOye cagyryp, ashana c¢ykyp gideninden
son akademik stolun arkasyna gecdi.

— Oglum, menin seni gyssagly cagyrmagymyn esasy sebabi, kabir
pikirleri, uytgetmeli boldy. Biler bolsan, «Turkmenistan,
Ozbegistan pagta ekyan respublika. Olar pagtadan basga hic is
bilen mesgul bolmaly dal. Eger dyn¢ almak, kurort, sanitori
gerek bolsa, Kislowodsk, Yalta, Gruziya, Ermenistan, Ukraina
bar. Sol yerlerdaki kurortlara, bejeris suwlaryna gitmeli..»
diyip, gizlin direktiwa gelipdir. Sonufn lg¢in Tirkmenistanyn
Arcman, Mollagara kurortlarynynam kabul edijilik derejesini
edil minumima c¢enli azaldyp otyrlar. Bu gaty erbet yagday.
Seni cagyrmagym, entejik, ol «dirilik suwy» barada bir adamyn
yanynda-da dil yarmaly dal. Sen ol barada hic¢ kimin yanynda
aydan dalsin diyen ynamym bar. Bu seyledir, yone dogryny ayt.
Dawut bas atdy.

— Yok, men ol barada dil yaramok. Yoéne, sol yerif Ustini 6ziime
mellek edip aldym. Sol yerde lic otaglyja jayjagaz gurmagy g0z
oninde tutyan.

Akademik oylandy.

— Yoéne uly bir zat gerek dal, entejik. Uc otagly jayjagaz
bolsa bolaram. Entek goze-basa dismali! Men saglygy saklayys
ministri Aman Berdigylyjow bilenem, Merkezi Komitetin ylym
boluminin mudiri bilenem, Kislowodskinin Mineral suwlaryn
dizimini barlayan Butinsoyuz Merkezinyn direktory Laryn Iwan



Hanowic¢ bilenem gurlesdim. Olaryn ahlisinin pikiri «azajyk
howlukmazlyk» Men sony aydayyn diydim. Onson, yene bir mesele.
Men indi garradym. Ulaga erk etmage gliyjlimem, islegimem yok.
Menin tazeje «Gaz-24» — «Wolga» masynym garazda cuyrap yatyr.
Senden bir hayysym, sen sony menden «Ynanc¢ haty» bilen
aldajyk, ulan. Hacan mana gerek bolanda, men sanha habar
yetirerin. Su gliin senin isleyan keselhanan bas lukmany bilen
telefonda geplesdim. Onun aytmagyna gora, seni masyn barmayan,
telefon cekilmedik uzak bir obada acyljak taze bolume mudir
bellapdirler. Sana ulag gerek bolmagy mimkin. Sonun Ulc¢in, sen
mana bu meselede komek et...

Dawut yylgyrdy. Yéne ol 6z yanyndan Tayla suw barada, ol yerde
gurulmaly bejeris merkezi barada aytmanyna begendi. Son 6zinin
taslama diyip tayyarlan kagyzlaryny akademige berdi.

— Nesip bolsa, bir yol acylsa, seylerak jay gurup, seylerak
enjamlar satyn alynsa...

Akademik ayalynyn dasardan esidilyan begencli, dabaraly
sesinden howla oglunyn, gelninin gelip girendigini caklap, ol
kagyzlary tertiplap, cekerine saldy.

Akedemigin ogly kakalygynyn masynyny Dawuda bermek baradaky
pikirine birhilije garsy bolup, ilki ayalynyn, son ejeliginin
yliziine syrlyja garap, cunker burnuny owkalan boldy.

— Masyn seninki, yone bir oyde bir masyn gerek ahyryn. Beyle
beresin gelyan bolsa, keseki birine seyle berip goyberenden,
ozunde-de adam yok dalmika diyyarin. — 0Ol Dawudyn yuzine
torsarylyp garady. Dawut bas atdy.

— Nikolay Yefimowic dogry aydyar. Mafa-ha masynyfh geregi yok,
mugallym.

Nikolay gazabyny Dawudyn yiziine purkdi.

— Siz bir Hudayyn hakyna gapylsanyzlan!

Akademik oglunyn bolsuny halamady.

— Nikolay. Pahimlirak bol. Masyn menin hut sahsy zadym. Menin
heniz diri wagtym, icimde janym barka, 6z zadyma eyeciligim
bardyr-a. Adamyn menden kemi galan daldir. We hanogul,
senifnem, alma kemin galan daldir. Men 6z s6zimi aytdym...
Nikolay Yefimowic¢ torsarylyp yerinden turup barsyna:

— Berin, howlynAyzam berin, masynynyzam berin, pulunyzy,



baylygynyzam berin. Men bilemok. Men asyl, su yerde yok.
Baryn, kone-kiisillerinizi basynyzdan dokun...

Akademik bir icini cekdi-de, son sesini ¢ykarmady.

Olar nahar iyensonlar, Dawut gijanin bir wagtyna c¢enli
akademik bilen gurlesip oturdy. Boris Leonidowic¢ Dawuda
diwnik, bursilyoz, garyn-icege, bagyr lagtalanmasy, sarylama,
galkan gornisli maz, siyji we beyleki enceme kesel barada
henize bu gine c¢cenli esidilmedik glrrinler berdi. Olary
lukmancylyk usuly, halk medisinasy, tebipc¢ilik usullary bilen
bejermegin gadymy syrlaryny acdy.

— Diwnik keseli, ol dyrnagyndan, sacyha cenli, adam bedeninin
islendik merkezinde weyran ediji dertdir. Ol edil turkmenlerde
aydylysy yaly, sary cyrmasyk oty yaly, ne kdki bardyr, ne ugry
bardyr. 01l degen yerinde biologik organlary dikeldip bolmaz
derejede weyran edyar. Ony hazire cenli (¢ usulda, operasyya
etmek, sohla tutmak, himiki terapiya ulanmak usuly bilen o6nini
azajyk saklap, osiisini az-kem togtadyp bolyar. Yéne sizin
daglarynyzda awulyk oty diyen bir Osimlik bolmaly, sonun bilen
bejermek bolar diyip, men Ibn Sinanyn bir eserinde okapdym...
Son akademigin obalardaky durmus yagdayy, kesellerin yayraw
yagdayy, adamlaryn durmus yorelgesi, oba lukmanlary, olaryn
kesele, kessella gatnasygy, garaysy barada goja lukmanyn
sowallary Dawudyn ylreginin hyrujyny artdyryardy.

«Edil, edilen azaby hic¢ kim bilmeyan yaly bolsa-da, gor,
bilyan adamlar bar eken,

— Lukmangylyk seyle bir kardir. Senin edyan islerin edil suwa
talhan calan yaly bolup goérner. Sen azap baryny edersin, ebgar
bolup yatan hassa gutulyp gider. Son, isles-a, bir dusayanda
salamlasar. Bolmasa onam etmez. Bu yagday ozalyndan ahyryna
cenli bolup gelyan zatdyr. Emma hakyky lukman muna garamaz.
Onun bar derdi, hassany ayak ustine galdyryp, ile gosmakdyr.
Yéne, senifi ceken azabyny Alla gorip durandyr. Tirkmenlerde bu
barada bir gowy pahim bardyr. Olar: «Yagsylyk et, derya at,
balyk biler, balyk bilmese, Halyk biler» diyyandirler. Olaryn
Halyk diyyani, Hudaydyr. Lukmanyn Hudayy ynsabydyr. Senin
ynsabyn gaty pak bolsun. Birje adim atsenem, ynsabyn razy
bolar yaly atlemelidir...



Dawut gijanin bir wagty oyline, Albina Nikolayewanyn jayyna
gaytdy.

Ol acary bilen isigi acyp, iceri girdi. Icerden Albina
Nikolayewanyn ysy gelip durdy. 0l «Ha geldinmi?!» diyip, juwan
hyrujy bilen gul-gul acylyp otaglaryn birinden c¢ykayjak
yalydy. Emma hi¢ kim c¢ykmady.

Dawut Albina Nikolayewnanyn otagyna baryp, birwagtlar bagtdan
yana nazik, ter lale kimin acgylyp, bark urup, pasyrdap oturan
masgalanyn owadan ayalynyn eziz didaryny mahir bilen gujaklap
oturan vyas, oglansypat Wadim Sergeyewicin, terlikden,
juwanlykdan, goézellikden yanha dinyasine sygman, mylgyrap
oturan Albina Nikolayewnanyn, 0z caga dinyasinin sirinligini
yanyja duyup baslan nazikden eziz Lenajygynh ejesine menzeyan
bagtly, nurana g6zleri Dawudy yuwdayjak bolup, acgdzlik bilen
ona seredyardi. Dawut suraty eline aldy-da, biygtyyar
gozlerinden parlap giden gozyas danelerini syrman suratyn arka
yluzine garady. Albina Nikolayewnanyn owadan haty bilen yazylan
«Ezizimiz Dawuda bagtly ginlerimizden yadygarlik» diyilen
yazgyny okap, icini tutdy-da, silkinip-silkinip efredi.

— Ey, Allam, bu eziz adamlar hany indi! Olary natdin?Menin
olary goresim gelyar.

Telefon jynnyrdady. Dawut baryp trubkany goterdi.

— Leningrada jogap berin!

Dawudyn yliregi tarkyldap urdy.

— Alyo, alyo!

— Albina Nikolayewna, Men Dawut, salowmaleykim!

Trubkadan ses c¢ykmady. Yéne nacar ayalyid efireydn sesi
esidilyardi. — Dawut janym, ezizim, men nahili glinlere disdim.
Men jennetden dowzaha dusdum-a, ezizinm..

Telefon kesildi. Dawut kreslo gecip, sol yerde-de irkilip
galanyny bilman galdy.

~.«Garry gowagyn» etegindaki yol. Dawut atasyna arryk
goyunlaryny bakysyp yor. Tazeje 10kge gelip onun yanynda
saklanyar.

— Dawut!

Dawut Lenanyn yetisen owadan, nazik didaryny gorip, ona tarap
yorejek bolyar. Emma Lenanyn 0zi iki bodkende gelip, Dawudyn



boynundan asylyar.

— Mahribanym, soygilim, ezizim, seni goéresim geldi. — 01
Dawudy naziklik bilen meydanly goéwsinin dstine basyp ogsap
baslady. Dawudyn juwanlyk duygulary hyruc¢ alyp tolkun atdy-da,
bendini yykdy. Olam Lenany hyruc¢ bilen ogsady-da, o0zini
jennetin sirinden esretli dinyasine oklap goyberdi.

Lena seyle bir hyruclanyardy welin, ol birden Dawudyn
gursagynda erap gitdi.

Dawut gyzy gozlap dursuna, telefonun sesine tisginip oyandy.

— Leningrad sorayar.

Dawut trubkany elinde saklap dursuna o6l myZzzyk bolan
jalbaryny, icki esiklerini c¢ykarysdyryp:

— Alo! — diydi.
Trubkada Albina Nikolayewnanyn nazikden eziz sesi esidilip
baslady.

— Dawut, salam mahriban, meni bagyslaweri. Sen Asgabatdamydyn?

— Edil hazir geldim, obadan.

— Bolyar. Men sana bir-a, suratymyzy galdyrandyryn, sonam
sifonerde Wadim Sergeyewicin tazeje kostyumy bardyr. Sonun
goltuk jubusinde, puljagaz bardyr. Mimkinciligin bolan wagty
Lenockamyn, Wadim Sergeyewicin Ulstine bir yadygarlijek dikjek
bol. Jayda arkayyn yasa. Sol jay indi senifki. Omrim ahyr
boljak bolanda men seni taparyn. Sonda sen gayrat edip, menem
ol ezizlerimin gapdaljygynda jaylagyn. Son mana-da bir
yadygaplik goyarsyn. Pulun yetmese, men yene bererin... -
Albina Nikolayewna enredi. — Bagysla, ezizim. Sen su dinyade
menin indi senden basga hi¢ kimimin yokdygyna disingin. Hos!...

Yas yigit sifonerden Albina Nikolayewnanyi aydan penjegini
tapdy. Onun goltuk jubisinden ep-eslije kagyz diwiingcek, iki
sany gymmat yuzik, birem erkek adamyn altyn sagady cykdy.

Dawut kreslo gecip, puly sanady. Pul jemi on bas min manatdy.
Onun elinde altyn sagady bardy. Sonun lg¢in, yizigi, sagady
onki yerinde goydy. Son dusa dusindi-de, yerine gecdi...

Ol irden turup eywanyn penjiresini acanda, dymyk iceri glyz
glininin yagysynyn, yzgara ezilen giyz yapraklarynyn, saralyp,
saman bolan gliyz otlaryn ysy kirsap urdy. Ol dasarda gijesi
bilen suw-sil bolup, yagysyn yagandygyny bildi. Hazirem howa



agyr bulut gatlagy bilen Ortiulip, az-kem cisenlap, yagyardy.

Bu yagys Dawudyn sonky dowiirlerde goren guycli yagyslarynyn
biridigini, ol penjiranin onidndaki kolce-kolce bolup yatan
suwlara seredip pikir etdi.

«0ba nahilika? Sil beyleki gelman duran bolsa-da yagsy. Sil
gelen bols-a atamynam gini kynalandyr . Wah, ata janym, ata
janym..»

0Ol yuwunyp, ardynyp, garbanyp, son bu yerde goyup giden
goslarynyn arasyndan okan dowrinde harby kafedrada okap alan
slirijilik sahadatnamasyny, son irde-gicde geregi c¢ykayjak
beyleki dokumentlerini alysdyryp, oyden c¢ykdy-da, gini bilen
akademigin masynyny alty aylyk méhlet bilen, «ynan¢ haty»
esasynda 0z adyna gecirmek bilen boldy. Natorial kontora,
sonky dowirlerde kan bir oyden c¢ykyp yoren bolmasa-da,
akademigin 06zi bardy. Ol tayyar bolan resmi dokumenti Dawuda
berdi-de:

— 0glum, hayyrlysy bolsun. Yéne agsam oglum bilen bolan
gurrinleri hic¢ hacan gownine getirmegin — diydi. Son 0zi
Dawudyn gapdalyna minlp, oOyline geldi.

— Onda, men galayyn. Aytmaly zatlary men sana aytdym. Gayrat
et, isifii Alla ofarsyn. Yoluh ak bolsun.

Dawut Teke bazaryna bardy. Ol oba, 6y lc¢in U¢ litrlik bankanyn
dolusynda ary balyny, iUc¢ kolo ak koke, birki kilo, peceniye,
on gap mekgejowen patragyny,

atasynyn gowy goryan yumsak konfetlerini, bir gap mesge, iki
towuk, birki tokga sohlat, alty corek, on kilogram sogan, bas
kilo pomidor, on kilo tiwi, iki kilo mas, iki kilo noyba, bir
halta gowy un, on kilo sygyr etini alty sany gowy gys
gawunyny, dort sany kadi satyn alyp, masyna dasap baslady. Ol
in sonky kadini alyp, masyna yetip baryarka bir ayal ona salam
berdi.

Dawut basyny galdyrdy-da, ol ayalyf Sewilyadygyny tanady. Yone
onNa parhsyz garady.

— Siz Dawid-a dalsiniz?!

Dawut yilzini tursatdy.

— Siz yalnysyanyz.

Sewilye ilki bir 6z yoluna gidiberjegem boldy. Yoéne ndhilidir



bir duygy ony saklady. Ol yzyna owriulip:

— Yok, sen Dawid! — diydi.

Dawudyn namic¢indir, bu gyz bilen geplesesi gelmedi.

— Name, Men Dawut bolanymda name? Bar, ugra yoluna.

Sewilye gelip, Dawudyn elinden tutup, ona tutunyp, ménnldrip
aglap baslady.

— Dawud, Dawud jan, sen Allanyn hakyna meni kowma. Men seni
janymdan soyyan, didstnyanmi?! Menin so6zimi dinlemesen, men, su
yerde 6lip galaryn.

Ona cenli anyrdan hyrsyz, yiuzini-go6zini tuy basan pyyada
ylgap, yat yigide tutunyp, aglap duran etli-ganly, gormeksiz,
sacy kirlap, bulasyp duran ayala ermenice bir zatlar, bir
zatlar diyip wankyrdy. Ol Dawudyn diysinde seyle anyk goéren,
onun Uc¢in ynsabynyn o6nidnde kop hyjalatlar ceken sol elheng
adamsydy.

Dawut «Yamandan boyufly satyn al» diyen nakyla eyerip, bir
belanyn goparyndan howatyr edip, yerde goyan kadisinem alman
masynyna minidp, ony otlady-da, yola disdi. Ol masynyn onindaki
kicijik aynadan, gara emeli deriden tikilen koéne kurtkaly
erkek kisinin yere yazylyp yatan ayaly slyrap baryandygyny
calaja saygaryp galdy. Ol masyny saklady. Kone tanysyna
dézman, ylgap yzyna bardy. Yerde hapa bulasyp yatan ayal efrép
cabalanyardy. Erkek adam erbet sdéginjirap, ony doézimlilik
bilen bazaryn ortasyna cekyardi.

Dawut sol barsyna, baryp, kurtkalynyn gulagynyn diyblne
dondurdy. Ol pyyada serrelip gidenden sonam, ony galdyrdy-da,
indi sol goéren yowuz diysiinden bari tutus anynda berc¢ bolup
yatan zerzaw duygulary razy bolyanca, bar guyji bilen ony
urdy. Son gelip Uust-basy palcgyk, tot-tozan bolup yatan
Sewiliyanin basujynda c¢okdi.

— Tur, Sewilye. Sende jinnek yalam gina yog-a, aglama. Hany,
tur, meni bagysla — diyip samrady.

Sewilye yerinden turdy-da, uzyn boyly, gozleri sugladan yana
balkyldap duran ak yuzli, mahriban oglanyn doésine kellesini
goyup, silkinip-silkinip aglap dursuna:

— Dawid jan, Allanyn razylyyna, meni bagysla !... — diydi.

Dawut onun kellesini galdyrdy.



— Bolyar, men gija galyan, sag bol, meni yamanlykda yatlama —
diyip, yzyna-da garaman, bazardan c¢ykyp, masynyna tarap
gitdi... Romanlar



